Ա Մ Փ Ո Փ Ա Թ Ե Ր Թ

«Հայաuտանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթների իրականացումն ապահովող միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ նախարարությունների 
և գերատեսչությունների առարկությունների առաջարկությունների  վերաբերյալ

	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	
	
	
	

	ՀՀ ազգային անվտանգության ծառայություն
06.03.2012թ.
թիվ 11/123
	1. 4-րդ, 5֊րդ, 7-րդ, 8-րդ, 9֊րդ, 22-րդ, 25-րդ, 27-րդ, 29֊րդ, 30-րդ, 31-րդ, 32֊րդ և 33-րդ կետերով նախատեսվող միջոցառումների կատարման համար որպես պատասխանատու մարմին առաջինը ՀՀ ազգային անվտանգության ծառայությանը նշելը նպատակահարմար չէ, քանի որ դրանց մեծ մասը ՀՀ ԱԱԾ գործառույթներից չեն բխում, իսկ մնացածն էլ վերաբէրվում են ինչպես ՀՀ ԱԱԾ, այնպես էլ այլ պետական մարմինների գործառույթներին:
2. Պարզ չէ, թե ժամանակացույցում նշված միջոցառումներն ինչ իրավական ակտերով պետք է հաստատվեն, ինչպես նաև պատասխանատու մարմիններից յուրաքանչյուրն իր համար համապատասխան իրավական ակտ պետք է ընդունի թե ընդունվելու է ընդհանուր իրավական ակտ բոլորի համարք
	1. Առաջարկությունն ընդունվել է, նախագծի լրամշակման ընթացքում ՀՀ ազգային անվտանգության ծառայությունը, որպես առաջին կատարող, տեքստից հանվել է:
2. Առաջարկությունն ընդունվել է, որոշման նախագծով հաստատվող ժամանակացույցը լրամշակվել է
	

	 ՀՀ ԿԱ պետական եկամուտների կոմիտե
05.03.2012թ.

11-1/1837-12
	Նախագծով հաստատվող «Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթների իրականացումն ապահովող միջոցառումների ժամանակացույցի» 21-րդ կետով նախատեսված՝ ՀՀ ԿԱ պետական եկամուտների կոմիտեի կողմից կատարման ենթակա՝ «Հարկային և տնտեսական հանցագործությունների դեմ պայքարի ուժեղացման Եռամյա ծրագրի մշակում» միջոցառումը առաջարկվում Է հանել՝ հետևյալ հիմնավորմամբ.

ՀՀ Նախագահի 2011 թվականի մայիսի 18-ի «Հայաստանի Հանրապետության կառավարությանն առընթեր պետական եկամուտների կոմիտեի հարկային և մաքսային համակարգերի բարեփոխումների 2011-2013 թվականների ծրագրերը հաստատելու մասին» թիվ ՆԿ-72-Ն կարգադրությամբ հաստատված ծրագրով նախատեսված են «Հարկային խարդախություններից և հարկումից խուսափման դեմ պայքարի» միջոցառումներ։ Միաժամանակ՝ ՀՀ կառավարության 2012 թվականի փետրվարի 13-ի թիվ 195-Ն որոշմամբ հաստատվել Է «Հայաստանի Հանրապետության կառավարությանն առընթեր պետական եկամուտների կոմիտեի հարկային վարչարարության 2012-2014 թվականների ռազմավարությունը»՝ համաձայն որի հարկային վարչարարության շարունակական կատարելագործումը և օրինազանց հարկատուների դեմ անողոք պայքարը կհանդիսանա հարկային մարմնի կարևորագույն խնդիրներից մեկը։
ՀՀ ԿԱ ՊԵԿ նախագահի 23.01.2012թ. «ՀՀ 2013 թվականի պետական բյուջեի մշակման գործընթացի՝ ՀՀ 2013-2015 թվականների ծրագրի և « 2013 թվականի պետական բյուջեի նախագծի մշակման աշխատանքների իրականացման ժամանակացույցով նախատեսված՝ ՀՀ ԿԱ ՊԵԿ կողմից միջոցառումների կատարումն ապահովելու մասին» թիվ 14-Ա հրամանով հաստատված հավելվածի 3-րդ կետի կատարումն ապահովելու նպատակով մշակվել է նաև «ՀՀ պետական բյուջեի հարկային եկամուտների հավաքագրումն ապահովող միջոցառումների 2013–2015թթ. ծրագրի» նախագիծը՝ համաձայն որի «Հարկային մարմնի կողմից իրականացվող հսկողության արդյունավետության բարձրացում» միջոցառման կատարումը ներառելու է «Հարկային հանցագործությունների և խախտումների դեմ պայքարի ոլորտում ՀՀ-ում կիրառելի միջազգային լավագույն փորձի ներդրումը»։
	Առաջարկությունը չի ընդունվել, քանի որ նշված կետը, որպես կազմակերպված հանցավորության դեմ պայքարի իրավական դաշտի կատարելագործում նախատեսված է ՀՀ Նախագահի 2011 թվականի դեկտեմբերի 29-ի թիվ ՆԿ-232-Ն  կարգադրությամբ  հաստատված «Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագիրի»  26-րդ կետի 3-րդ ենթակետով: Բացի այդ, ՀՀ Ազգային անվանգության խորհուրդը նշված կետի կապակցությամբ առաջարկել է սահմանել ավելի հստակ ժամկետ /"2012թ. 2-րդ կիսամյակ՛՛/

	

	ՀՀ պաշտպանության նախարարություն
07.03.2012թ.

թիվ ՊՆ/510-283
	Նախագծով հաստատվող ժամանակացույցի 10-րդ և 25-րդ կետերում առաջարկում ենք «Կատարման համար պատասխանատու մարմինը» սյունակում ընդգրկել նաև ՀՀ պաշտպանության նախարարությանը
	Առաջարկությունն ընդունվել է
	Ժամանակացույցի լրամշակված տարբերակի համապատասխանաբար 1-ին և 12-րդ կետերում «Կատարման համար պատասխանատու մարմինը» սյունակում ընդգրկվել է նաև ՀՀ պաշտպանության նախարարությանը

	ՀՀ ազգային անվտանգության խորհուրդ

07.03.2012թ. 
թիվ ԱԽ-1/244
	ժամանակացույցի նախագծի "կատարման ժամկետը" սյունակում բոլոր միջոցառումների համար նշված է "2012֊2014թթ."։
Եթե որոշ միջոցառումների համար, որոնք կրում են շարունակական բնույթ, դա ընդունելի է, ապա մի շարք կոնկրետ միջոցառումների կատարման ժամկետը ենթակա է հստակեցման։
Օրինակ, ժամանակացույցի 21-րդ կետը նախատեսում է "Հարկային ե տնտեսական հանցագործությունների դեմ պայքարի ուժեղացման եռամյա ծրագրի մշակում՛՛։ Պարզ է, որ միջոցառումը կատարելու համար պետք է նշանակվի ավելի հստակ ժամկետ, ասենք "2012թ. 2-րդ կիսամյակ՛՛։
Գտնում ենք, որ նման հստակեցման կարիք ունեն ժամանակացույցի 7, 10, 13-19, 21, 23-25, 28, 32, 34-36 կետերը։
Հաշվի առնելով, որ Հայաստանի Հանրապետության Նախագահի ՆԿ– 232-Ն կարգադրությունը նախատեսում է ծրագրի իրականացման վերաբերյալ կիսամյակային     հաշվետվությունների     ներկայացում,      ժամանակացույցով նախատեսված միջացառումների կատաման ժամկետներն անհրաժեշտ է հնարավորինս հստակեցնել կիսամյակների կտրվածքով:
Ելնելով վերոգրյալից առաջարկվում է համապատասխան միջոցառումների կատարման համար պատասխանատու մարմինների հետ համաձայնեցնել կոնկրետ կետերի կատարման ողջամիտ ժամկետները, նկատի ունենալով նաև դրանց իրականացման արդյունքները հնարավոր սեղմ ժամկետում ունենալու ակնկալիքը:
	Առաջարկությունն ընդունվել է, միջոցառումների ժամանակացույցն ամբողջությամբ լրամշակվել է, իսկ կետերի կատարման համար ժամկետները հնարավորինս հստակեցվել են:
	

	ՀՀ արտաքին գործերի նախարարություն

12.03.2012թ.

16/02582
	1. Միջազգային պայմանագրերին ՀՀ օրենսդրության համապատասխանեցումը (միջազգային պայմանագրի դրույթների և ՀՀ օրենքների կամ այլ նորմատիվ իրավական ակտերի միջև հակասությունների վերացումը (ըստ անհրաժեշտության) և/կամ Հայաստանի Հանրապետության նոր օրենք կամ այլ նորմատիվ իրավական ակտ ընդունելը, այդ թվում՝ գործող ակտերում փոփոխություններ և լրացումներ կատարելը) իրականացվում է ՀՀ միջազգային պայմանագրի ուժի մեջ մտնելուց հետո, «Հայաստանի Հայաստանի միջազգային պայմանագրերի մասին» ՀՀ օրենքի 54-րդ հոդվածով սահմանված կարգով, նույն օրենքի 26-րդ հոդվածով նախատեսված՝ ՀՀ արդարադատության նախարարության տեղեկանքից ելնելով։
Հաշվի առնելով վերը նշվածը, ենթադրվում է, որ այս պահին ՀՀ օրենսդրությունը համապատասխանում է ոլորտը կարգավորող ուժի մեջ մտած միջազգային պայմանագրերին։ Եթե իրավասու մարմինը գտնում է, որ օրենսդրության՝ միջազգային պայմանագրերին համապատասխանության խնդիր այնուհանդերձ գոյություն ունի, ապա նախ պետք է կատարվի այդ պայմանագրերի և ՀՀ օրենսդրության համապատասխանության ուսումնասիրություն և միայն դրանից հետո կատարվեն համապատասխանեցման միջացառումները Ելնելով վերը նշվածից 13-րդ կետը շարադրել հետևյալ կերպ`

«ՀՀ օրենսդրության` միջազգային պայմանագրերի հետ համապատաս-խանության ուսումնասիրություն և ըստ անհրաժեշտության օրենսդրական փոփոխությունների առաջարկությունների ներկայացում»

	1. Առաջարկությունն ընդունվել է
	1. Ժամանակացույցի նոր խմբագրությամբ 2-րդ կետը շարադրվել է առաջարկվող խմբագրությամբ:

	
	2. «Միջազգային պայմանագրերի մասին» ՀՀ օրենքի 8-րդ հոդվածի համաձայն իրավասու մարմինն ինքն է հանդես գալիս իր իրավասության մեջ մտնող հարցերի կարգավորմանը վերաբերող միջազգային պայմանագիր կնքելու նախաձեռնությամբ (այդ թվում, որոշելով այն երկրները, որոնց հետ նպատակահարմար է այդ պայմանագրերի ստորագրումը)։ Տվյալ դեպքում, իրավասու մարմինների դերկատարումն առաջնային է, իսկ ՀՀ արտաքին գործերի նախարարությունը, համապատասխան նախաձեռնության դեպքում, պատրաստ է իրականացնել օրենքով իրեն վերապահված գործառույթները։
Ելնելով վերը նշվածից, առաջարկում ենք 20-րդ կետը շարադրել հետևյալ կերպ.

«Կազմակերպված հանցավորության դեմ պայքարի ոլորտում նոր միջազգային պայմանագրերի կնքման նպատակահամարության քննարկում և առաջարկությունների ներկայացում»
	2.  Առաջարկությունն ընդունվել է
	2. Ժամանակացույցի նոր խմբագրությամբ 8-րդ կետը շարադրվել է առաջարկվող խմբագրությամբ:

	ՀՀ Նախագահի աշխատակազմ
13.03.2012թ

թիվ Ղ-415
	Նախագծի վերաբերյալ սկզբունքային դիտողություններ և առաջարկություններ չկան
	
	

	ՀՀ առողջապահության նախարարություն
06.03.2012թ.

ՀՔ/22/1798-12
	Առարկություններ և առաջարկություններ չկան
	
	

	ՀՀ տրանսպորտի և կապի նախարարություն

12.03.12թ.
01/08/2044-12
	24-րդ կետի 3-րդ սյունակում «ՀՀ կապի և տրանսպորտի նախարարություն»  բառերը փոխարինել  «ՀՀ տրանսպորտի և կապի նախարարություն» բառերով
	Ընդունվել է
	Ժամանակացույցի նոր խմբագրությամբ 11-րդ կետում «ՀՀ կապի և տրանսպորտի նախարարություն»  բառերը փոխարինվել են  «ՀՀ տրանսպորտի և կապի նախարարություն» բառերով

	ՀՀ դատական դեպարտամենտ

Ե-1101
13.03.2012
	Նախագծով նախատեսված միջոցառումների իրականացումը սկզբունքորեն ընդունելի է, սակայն դրանց իրականացումը ՀՀ դատական դեպարտամենտի մասնակցությամբ, թեկուզև համաձայնությամբ, չի համապատասխանում ՀՀ օրենսդրությամբ ՀՀ դատական դեպարտամենտին վերապահված լիազորություններին:
	Ընդունվել է
	«Կատարման համար պատասխանատու մարմինը» սյունակից ՀՀ դատական դեպարտամենտը, որպես համակատարող հանվել է

	ՀՀ կենտրոնական բանկ

16.03.2012թ,

15.6-06/033-12
	1. Առաջարկվում է որոշման նախագծի 1-ին կետով հաստատվող հավելվածի 10-րդ և 13-րդ (նոր խմբագրությամբ 1-ին և 3-րդ) միջոցառումների իրականացման համար պատասխանատու մարմինների թվում ավելացնել «ՀՀ կենտրոնական բանկին (համաձայնությամբ)» արտահայտությունը, քանի որ
- ժամանակացույցի 10-րդ կետով նախատեսված միջացառման շրջանակներում Կենտրոնական բանկը համապատասխան մարմինների հետ արդեն իսկ իրականացնում է միասնական տեղեկատվական տիրույթի ներդրմանն ուղղված աշխատանքներ, որն ապահովելու է իրավապահ մարմինների միջև երկկողմանի համաձայնեցված տեղեկատվության փոխանակումը:

- Ժամանակացույցի 13-րդ կետով նախատեսված միջոցառման շրջանակում փողերի լվացման և ահաբեկչության ֆինանսավորման դեմ պայքարի ոլորտում գործում են մի շարք վավերացված միջազգային պայմանագրեր, որոնց պահանջներին ՀՀ գործող օրենսդրությունը, թեև ընդհանուր առմամբ համապատասխանեցված է, այնուամենայնիվ, դեռևս տարվում են որոշակի աշխատանքներ դրանց ամբողջական համապատասխանեցման ուղղությամբ:

 2. Առաջարկվում է նաև հավելվածից հանել 15-րդ կետով (նոր խմբագրությամբ 5-րդ կետ) նախատեսված միջոցառումը, քանի որ նախագծից պարզ չէ, թե որն է նշված միջոցառման նպատակը և իրականացման ժամկետը: Միևնույն ժամանակ գտնում ենք, որ փողերի լվացման դեմ պայքարի հետ կապված ՀՀ քրեական դատավարության օրենսգրքի, «Բանկային գաղտնիքի մասին» և «Օպերատիվ-հետախուզական գործունեության մասին» ՀՀ օրենքների միջև անհամապատասխանություններ առկա չեն: Ավելին, փողերի լվացման դեմ պայքարի նպատակով ՀՀ Կենտրոնական բանկի և քրեական հետապնդում իրականացնող մարմինների միջև իրականացվում է ակտիվ համագործակցություն գործող օրենսդրական կարգավորման շրջանակներում:

Միևնույն ժամանակ, գտնում ենք, որ ՀՀ քրեական դատավարության նոր օրենսգրքի ընդունման դեպքում վերջինիս համապատասխանության խնդիրը «Բանկային գաղտնիքի մասին» և «Օպերատիվ-հետախուզական գործունեության մասին» ՀՀ օրենքներին կարող է լուծվել այդ օրենսգրքի մշակման փուլում:
	1. Ընդունվել է
2. Ընդունվել է 
	1.Համապատասխան լրացում է կատարվել 1-ին և 2-րդ կետերում:
2. 5-րդ կետը հանվել է:

	ՀՀ ֆինանսների նախարարություն

20.03.2012թ.

1/4.1-4/3186-12
	Նախագծով հաստատվող ՀՀ-ում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթների իրականացումն ապահովող միջոցառումների ժամանակացույցով /այսուհետ` ժամանակացույց/ 2012-2014թթ. նախատեսվող մի շարք միջոցառումների իրականացումը ենթադրում է ՀՀ պետական բյուջեից լրացուցիչ 802.9 մլն դրամի հատկացման անհրաժեշտություն: Նախագծին կից ներկայացված տեղեկանքի համաձայն միջոցառումների իրականացման նպատակով նախատեսվում է ՀՀ պետական բյուջեից լրացուցիչ հատկացնել 224.8 մլն դրամ` 2012 թվականին, 297.1 մլն դրամ` 2013 թվականին և 281.0 մլն դրամ` 2014 թվականին:

Հարկ ենք համարում նշել, որ բացակայում են ժամանակացույցով նախատեսվող միջոցառումների վերաբերյալ հաշվարկ-հիմնավորումները:

Միաժամանակ հայտնում ենք, որ ժամանակացույցով նախատեսվող միջոցառումների իրականացման համար համապատասխան ֆինանսական միջոցներ նախատեսված չեն «Հայաստանի Հանրապետության 2012 թվականի պետական բյուջեի մասին» ՀՀ օրենքով և ՀՀ կառավարության 2011 թվականի հուլիսի 7-ի «Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին» թիվ 955-Ն որոշմամբ:

Ելնելով վերոգրյալից` գտնում ենք անհրաժեշտ հանել նախագծով 2012-2014թթ. նախատեսվող ՀՀ պետական բյուջեից լրացուցիչ ֆինանսական միջոցներ պահանջող միջոցառումները, ինչպես նաև նախագծի 2-րդ կետը:
	Առաջարկությունը չի ընդունվել: Ժամանակացույցի մշակման անհրաժեշտությունը պայմանավորված է ՀՀ Նախագահի 2011 թվականի դեկտեմբերի 29-ի թիվ ՆԿ-232-Ն կարգադրության 2-րդ կետի պահանջով: Ժամանակացույցով նախատեսված միջոցառումների ֆինանսավորումն ապահելու նպատակով անհրաժեշտություն կառաջանա համապատասխան փոփոխություններ կատարել  ՀՀ կառավարության 2011 թվականի հուլիսի 7-ի «Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին» թիվ 955-Ն որոշման մեջ:


	

	ՀՀ գլխավոր դատախազություն

26.03.2012թ.

30/5-90-12


	1. Նախագծի հավելվածում նախատեսված ժամանակացույցի «Միջոցառումներ» բաժնի ոաումնասիրությունից պարզվում է, որ առանձին դեպքերում միջոցառումներր ձևակերպված են բավականին ընդհանրական կերպով, հստակ չի երևում, թե կոնկրետ ինչ գործողություններ է ակնկալվում։ Օրինակ՝ ժամանակացույցի 9-րդ կետում որպես միջոցառում նշվում է ծանր և առանձնապես ծանր հանցագործությունների բացահայտման համար իրավապահ մարմինների ծառայողների պատասխա-նատվության բարձրացում, որը ոչ այնքան միջոցառում է, որքան ակնկալվող արդյունք։ Առաջարկում ենք ժամանակացույցի «միջոցառումների» բաժնում հնարավորության սահմաններում առարկայական նշել կատարվող գործողությունները, ակնկալվող արդյունքները և դրանց գնահատման ցուցիչները։ Նման մեթոդաբանություն կիրառվել է օրինակ՝ ՀՀ-ում 2010–2012թթ. րնթացքում մարդկանց շահագործման դեմ պայքարի կազմակերպման միջոցառումների ազգային ծրագրի իրականացման ժամանակացույցում։
	1. Առաջարկությունն ընդունվել է, ժամանակացույցի լրամշակման ընթացքում առանձին սյունակներով սահմանվել են միջոցառումները և դրանց իրականացման նպատակները
	

	
	2. Նախագծով հաստատվում է միայն Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթների իրականացումն ապահովող միջոցառումների ժամանակացույցր, սակայն Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագիրը նշված փաթեթում նախատեսված չէ։ Կարծում ենք Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթները և դրանց իրականացման ժամանակացույցր պետք է նախատեսված լինեն միևնույն ակտում։
	Առարկությունը չի ընդունվել, քանի որ Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագիրը հաստատվել է ՀՀ Նախագահի 29.12.2011թ. թիբ ՆԿ-232-Ն կարգադրությամբ, որի 2-րդ կետի կատարումն ապահովելու նապատակով մշակվել է Հայաստանի Հանրապետությունում կազմակերպված հանցավորության դեմ պայքարի արդյունավետության բարձրացման ազգային ծրագրի դրույթների իրականացումն ապահովող միջոցառումների ժամանակացույցը:
	

	
	3. Նախագծում առկա են նաև տեխնիկական վրիպակներ, որօնակ` հավելվածի 2-րդ կետում օգտագործվում է «պատասխանատվության ստացում» հասկացությունը, մինչդեռ պետք է լինի «խստացում»
	Նախագծի լրամշակման ընթացքում վրիպակները շտկվել են
	

	ՀՀ արդարադատության նախարարությու

30.03.2012
01/1937-12
	1. Նախագծի վերնագրում խոսքը գնում Է ազգային ծրագրի դրույթների իրականացումն ապահովող միջոցառումների, իսկ նախագծի 1-ին կետում՝ ազգային ծրագրի դրույթների իրականացման միջոցառումների մասին։ Այդ առումով 1-ին կետն անհրաժեշտ Է խմբագրել և համապատասխանեցնել նախագծի վերնագրի պահանջներին՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1֊ին մասի պահանջները։
	1. Ընդունվել է
	Նախագծի 1-ին կետում «իրականացման միջոցառումների» բառերը փոխարինվել են «իրականացումն ապահովող միջոցառումների» բառերով

	
	2. Նախագծի 3-րդ կետից անհրաժեշտ Է հանել «Հանձնարարել» բառը։
	Առաջարկությունը չի ընդունվել հիմնավորված չլինելու պատճառով
	

	
	3. Նախագծի 4-րդ կետում «հրապարակմանը հաջորդող» բառերն անհրաժեշտ Է փոխարինել «հրապարակման օրվան հաջորդող» բառերով՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները։
	3. Ընդունվել է 
	3. «հրապարակմանը հաջորդող» բառերը փոխարինվել են «հրապարակման օրվան հաջորդող» բառերով

	
	4. Նախագծով հաստատվող ժամանակացույցի 1-ին, 2-րդ, 3-րդ, 4-րդ, 7-րդ, 9– րդ, 10-րդ, 11-րդ, 12-րդ, 13-րդ, 14-րդ, 15-րդ, 16-րդ և 18-րդ կետերի «Կատարման համար պատասխանատու մարմինը» սյունակից անհրաժեշտ Է հանել «ՀՀ արդարադատության նախարարություն» բառերը, քանի որ ՀՀ արդարադատության նախարարությունը նախագծով նախատեսված միջոցառումների իրականացմանը մասնակցում Է իրավական ակտերի նախագծերի վերաբերյալ «Իրավական ակտերի մասին» ՀՀ օրենքով սահմանված կարգով պետական փորձագիտական եզրակացություն տալու միջոցով։
	4. Առաջարկությունն ընդունվել է մասամբ, «ՀՀ արդարադատության նախարարություն» բառերը  «Կատարման համար պատասխանատու մարմինը» սյունակից հանվել են, բացառությամբ 6-րդ կետի, քանի որ նշված կետը ժամանակացույցում ընդգրկվել է ՀՀ արդարադատության նախարարության 29.02.2012թ. թիվ 01/1005-12 գրությամբ ներկայացված առաջարկությունների հիման վրա:  
	

	
	5. ժամանակացույցի 11-րդ կետի 1-ին սյունակում անհրաժեշտ Է հստակեցնել ընդունվող իրավական ակտի տեսակը։
	5. Ընդունվել է
	

	
	6. ժամանակացույցի 18-րդ և 19-րդ կետերի 1֊ին սյունակներում «արտերկրում» և «արտասահմանում» բառերն անհրաժեշտ Է փոխարինել «օտարերկրյա պետությունում» բառերով՝ նկատի ունենալով «Օտարերկրացիների մասին» ՀՀ օրենքի պահանջները։ 
	6. Ընդումնվել է 
	ժամանակացույցի նոր խմբագրությամբ 16-րդ և  17-րդ կետերի 1֊ին սյունակներում «արտերկրում» և «արտասահմանում» բառերը փոխարինվել են «օտարերկրյա պետությունում» բառերով։

	
	7. Նախագիծն անհրաժեշտ Է համաձայնեցնել նաև ՀՀ տրանսպորտի և կապի նախարարության, ՀՀ գլխավոր դատախազության և ՀՀ դատական դեպարտամենտի հետ
	Նախագիծը 24.02.2012թ. թիվ 35/266 գրությամբ ուղարկվել է ՀՀ տրանսպորտի և կապի նախարարություն, ՀՀ գլխավոր դատախազություն և ՀՀ դատական դեպարտամենտ
	

	ՀՀ ֆինանսների նախարարություն
04.04.2012թ.


	Նախագծի 2-րդ կետն անհրաժեշտ է հանել` նկատի ունենալով, որ յուրաքանչյուր տար​վա ՀՀ պետական բյուջեում համապատասխան ֆինանսական միջոցների նախա​տես​ման գործընթացը կանոնակարգված է «Հայաստանի Հանրապետության բյուջետային հա​մա​կարգի մասին» ՀՀ օրենքով:
	Առաջարկությունն ընդունվել է
	

	
	Նախագծի 2-րդ, 3-րդ, 4-րդ, 5-րդ, 6-րդ, 7-րդ, 8-րդ, 9-րդ, 10-րդ, 11-րդ, 12-րդ և 13-րդ կետերով նախատեսվում է իրավական ակտերի մշակում, ինչպես նաև ՀՀ օրենսդրության` միջազ​գային պայմանա​գրերի հետ համապատասխանության ուսումնասիրություն և, ըստ անհրա​ժեշ​տության, օրենսդրական փոփոխությունների ու առաջարկությունների ներկա​յացում, որոնց ֆինանսա​վորման աղբյուրը, Նախագծով հաստատվող ժամանակացույցի     5-րդ սյու​նա​կի համաձայն, ՀՀ պետական բյուջեով նախատեսված միջոցներն ու ֆինանսա​վորման այլ աղբյուրներն են: Այդ կապակցությամբ հայտնում ենք, որ իրավական ակտերի մշակումն ու ներկայացումը վերաբերում են ժամանակացույցի 3-րդ սյունակում նշված` կատարման համար պատաս​խա​նատու մարմինների հիմնական գործառույթներին, ուստի դրանց համար ՀՀ պետական բյուջեից լրացուցիչ ֆինանսական միջոցների նախատեսման անհրա​ժեշտություն չկա, հետևաբար նշված կետերի 5-րդ սյունակում անհրաժեշտ է լրացնել «լրացուցիչ ֆինանսավորում չի պահանջվում» բառերը:
	Ընդունվել է
	

	
	Նախագծի տեղեկանքի համաձայն` Նախագծով հաստատվող ժամանակացույցի 1-ին, 3-րդ,  14-րդ, 15-րդ, 16-րդ, 17-րդ, 18-րդ և այլն կետերով նախատեսվող միջոցառումների իրա​կա​նա​ցումը ենթադրում է 2012-2014 թվական​ներին ՀՀ պետական բյուջեից շուրջ 802.9 մլն դրամ լրացուցիչ ֆինանսական միջոցների հատկացման անհրա​ժեշ​տություն, ընդ որում, 2012 թվա​կանին` 224.8 մլն դրամ, 2013 թվականին` 297.1 մլն դրամ և 281.0 մլն դրամ` 2014 թվականին: Նկատի ունենալով, որ Նախագծով նախատեսվող միջոցառումների իրակա​նացման նպատակով հա​մա​պատասխան ֆինանսական միջոցներ նախատեսված չեն «Հայաստանի Հան​րա​պե​տու​թյան 2012 թվականի պետա​կան բյուջեի մասին» ՀՀ օրենքով և ՀՀ կառա​վա​րու​թյան 2011 թվականի հուլիսի 7-ի` «Հայաստանի Հան​րա​պետության 2012-2014 թվա​կան​ների պետա​կան միջնա​ժամ​կետ ծախսերի ծրագիրը հաս​տա​տելու մասին» N 955-Ն որոշ​մամբ, Նախագծի ընդունման պայմաններում` այն կմնա առանց համա​պա​տասխան ֆինանսական ապահովման: Ելնելով նշվածից` անհրաժեշտ է Նախագծի վերոհիշյալ կետե​րի ֆինանսա​վորման աղբյուրը ժամանակացույցում մատ​նանշող սյունակում հանել «ՀՀ պետա​կան բյու​ջեով նախատեսված միջոցներ և» բառերը: 
	Առաջարկությունն ընդունվել է մասնակի:

Ժամանակացույցով հաստատվող միջոցառումների իրականացումը նախատեսված է Հայաստանի Հանրապետության Նախագահի 2011 թվականի դեկտեմբերի 29-ի ՆԿ-232-Ն կարգադրությամբ հաստատված` ՀՀ-ում կազմակերպված հանցավորության դեմ պայքարի արդյունավետության բարձրացման ազգայիին ծրագրով, իսկ ֆինանսավորման աղբյուրը սյունակից «ՀՀ պետա​կան բյու​ջեով նախատեսված միջոցներ և» բառերը հանելու պարագայում համապատասխան միջոցառման ֆինանսավորումը միայն դոնոր կազմերպությունների հաշվին իրականացնելը կարող է վտանգել միջոցառումների, հետևաբար նաև` Նախագահի վերոհիշյալ կարգադրության պատշաճ իրականացումը: 

Հաշվի առնելով այն հանգամանքը, որ «Հայաստանի Հան​րա​պե​տու​թյան 2012 թվականի պետա​կան բյուջեի մասին» ՀՀ օրենքով և ՀՀ կառա​վա​րու​թյան 2011 թվականի հուլիսի 7-ի` «Հայաստանի Հան​րա​պետության 2012-2014 թվա​կան​ների պետա​կան միջնա​ժամ​կետ ծախսերի ծրագիրը հաս​տա​տելու մասին» N 955-Ն որոշ​մամբ նախագծով ներկայացված միջոցառումների իրականացման համար ֆինանսական միջոցներ նախատեսված չեն, սույն որոշման նախագիծը լրացվել է նոր 2-րդ կետով, որով սահմանվել է ֆինանսավորում պահանջող միջոցառումների ֆինանսավորման հարցին անդրադառնալ 2013-2015 թվա​կան​ների պետա​կան միջնա​ժամ​կետ ծախսերի ծրագրի քննարկումների ժամանակ: Բացի այդ, որպես ֆինանսավորման աղբյուր նախատեսվել են նաև ոստիկանության արտաբյուջետային միջոցները:

